
Micromitos 104: Reiriz

Co nome de Reiris ou Reiriz hai dous lugares asolagados en Galiza. Un est4 a caron da cova da Furada dos Cas,
no Monte da Trindade de Vilamor, nos lindes entre os concellos de Mondofiedo ¢ Lourenza. Esta cova

comunicase por tinel soterrado co mosteiro de San Salvador de Vilanova de Lourenza.

J. Villaamil da noticia da existencia neste lugar da «Gran cidade de Reiriz» que estaria situada no monte
Serrapio —Sarrapio ou Serapio— e que desapareceria afundida rapidamente por un maxico. O topénimo

Serrapio, quizais prerromano, fai referencia a posible existencia no lugar dun manancial.

A outra —tamén se lle chama Malverde, Valverde, Bretal— esta na lagoa do Carregal, en Ribeira. Un rei
mouro pretendia a filla do rei de Reiris pero ela rexeitouno. O mouro, por vingarse, provocou un cataclismo que
asolagou a cidade. El quedou convertido en Boi Brudn e a princesa sobreviviu transmutada en serea. Ainda

pode escoitarse a siia voz de cando en vez.

Reiriz e Reiris, nomes de orixe xermanica, evocan o da cidade de Ker-Ys, somerxida na baia de Doouarnenez,

na Bretana francesa.

